
Gadha Ar Sosroć
Mit́din setaḱ re mit́ṭen Gadha ghãse jojomkan tahẽkana. Jom okte
uni do sạṅgiń re mit́ṭen dare khon sereń aṛaṅe ańjomkeda. Ona
aṛaṅ  do  ạḍi  mońj  tahẽkana,  onate  Gadha  do  ar  bae  sambṛao
daṛeada. Sereń reaḱ aṛaṅ aten atente Gadha do ona dare buṭại
senena.

Ńelkedae, mit́ṭen sosroće sereńeda. Ado Gadha do sosroće metadea,
E boeha nunạḱ mońj aṛaṅ se rạṛ do cekate ar okarem ńamkeda?

Khange sosroć doe roṛ ruạṛkeda, iń do dinạm setaḱre sisir
daḱin joma. Inạ chaḍa ar cet́ge bạń joma. Sosroć aḱ kathate
Gadha doe bulạuena ar uni hõ dosar hiloḱ khon ghãs jome bạgikeda
ar sisir daḱ jome ehoṕena. Uni do eken setaḱ sisir daḱe jomet́kan
tahẽkana.

Ghãs jome bạgiket́ khan bại bạite Gadha do ruạre jạbunena.
Mucạt́re, bujhạu ńamkeda ghãs jome bạgiket́te teheń aćaḱ noa
dosa. Sosroć lạgit́ setaḱ sisir daḱ bhạlạianaḱ kanrehõ, iń
lạgit́ do baṅ bhạlạia.

Bhạdu Masṭar
Bhạdu do̠ Daṅgrakoe gupi baṛaet́ko tahẽkana. Onko atoren gidrạko
do̠ jhaṛ jhaṛ Iskulko calaḱkan tahẽa. Ar onko ńelte mo̠n do̠
rago̠ḱkantae tahẽa.

Mit́din ać go̠go̠e metadea, “iń hõ go̠ Iskulteń calaḱa”. Ar
Bhạdu Iskul calaḱe eho̠ṕena ar aemae paṛhaokeda. O̠lo̠ḱ paṛhao
cet́ kate Bhạdu do̠ ạḍi lạṭu mahaso̠ye hoena.

https://santalstimes.com/2025/11/27/gadha-ar-sosroc/
https://santalstimes.com/2025/11/26/bha%cc%a3du-mast%cc%a3ar/


RO̠Ṅ
Bạlại do̠ akoaḱ purại jhaṭa ṭhene gateḱkan tahẽna. Jhaṭare̠
thoka  thoka  bele  purại  jo̠  ńe̠lte̠  uni  do̠  mit́ṭe̠n  thokae
go̠t́keda. Purại jo̠ do̠ belege tahẽ̠kante̠ tire posaḱena ar aćaḱ
ti do̠ beṅgaṛ ro̠ṅe̠ntaea. Purại jhaṭa phe̠ḍre̠ do̠ beṅgaṛ
goḍa tahẽ̠kana. Goḍare̠ jiliń jiliń beṅgaṛ jo̠ akan tahẽ̠kana.

Uni  do̠  tiye̠  ńe̠lkeda  ar  beṅgaṛ  se̠će̠  ko̠yo̠ḱkeda  ar
rạskạte̠ye̠ menkeda ma ńe̠lpe̠ bele purại jo̠ hõ beṅgaṛ ro̠ṅ
beṅgaṛ hõ beṅgaṛ ro̠ṅ.

Aṛaḱ Sakam Ar Anajko
Phulmuni  ar  ać  go̠go̠  do̠  do̠  utui  lạgit́  akoaḱ  bagwan  tekin
calaoena. Bagwanre aema aṛaḱ sakam ar anajko tahẽkana. Unkin do̠
pạhilre Beṅgaṛ go̠ḍa tekin bo̠lo̠ena ar pea beṅgaṛkin go̠t́keda.

Inạ tayo̠m unkin do̠ malhan jhaṭa tekin calaoena ar malhan kin
oṛaḱte ạgukate onako jo̠to̠kin ạruṕ saphakeda ar get́ katekin
utukeda.  Phulmuni  do̠  beṅgaṛ,  ạlu  ar  malhan  utu  ạḍi  ãṭe
kusiaḱa.

KANDO̠N AR POTAM
Mat́ dare re̠ e̠re̠ ye̠ aṕ akana. Kando̠n do̠ aḱe̠ idi keda. Ar dare
re̠ japaḱ kate̠ sar do̠ aḱre̠ye̠ lagao keda. Unre̠ muć do̠ kando̠n
deare̠ye̠ ge̠r kedea. E̠re̠ do̠ sarte̠ bae jo̠slena ar bae go̠ć
ledea.

Ạlu goḍa sorre̠ mit́ṭe̠n dare tahẽ̠kana. Dare re̠ potame̠ aṕ
akana. Kando̠n do̠ potame̠ ṭuṭi ńurhạ kedea. Tayomte̠ uni do̠ ạlu
oṛaḱte̠ye̠ ader keda. Ro̠ma do̠ potame̠ ạgu kedea.

Tumạl: Baḍaejoṅ Hor-Pạhil Hạṭiń

SIKṚI
Iskul ghạnṭi saḍeyena, teheń Tuphan bạbu do iskulte bae senlena.
Manḍer seć daṛan calaḱ oktere hor re Tuphan bạbuń ńapamkedea,
ariń  kulikedea,  “Tuphan  cedaḱ  iskulte  bam  calaḱ  kana?  Tuphane
menkeda, paṛhao kate cet́ hoyoḱa? Paṛhao kate cạkri baṅ ńamoḱ
kana. Noa katha ańjom kate ạḍi bhabnań aṭkarkeda. Cạkri baṅ
ńamoḱ  karonte  gidrạko  iskulte  bako  calaḱ  kana?  Cạkri  bako
ńamet́te Go-baba akoren gidrạ iskulte bako kolet́koa? Nitiń bujhạu
ńamkeda je gidrạ koaḱ bohoḱre noa katha bạisạu akana je, paṛhao
cet́ katet́ rehõ cạkri do baṅ ńamoḱa!

Mit́din  mit́ṭeć  gidrạ  ar  ać  baba  tạkin  ciṛiạkhana  tekin
calaolena. Onḍe bolokate kin ńelkeda mit́ṭen maraṅ hạti nanha
sikṛite tol menaea. Noa ńelkate uni gidrạ do ać babae kulikedea,
henda  baba  nui  maraṅ  hạti  ona  nanha  sikṛi  topaḱ  kate  calao
daṛekea. Menkhan cedaḱ bae topaḱ daṛeaḱ kana? Ać babae menkeda
sạrige thor! Dela hạti mạlik laṅ kuliyea. Ado hạti mạlikkin
kulikedea,  “Cedaḱ  nui  maraṅ  hạti  noa  nanha  sikṛi  bae  topaḱ
daṛeaḱ kana? Hạti mạlike menkeda, kaṭiće tahẽn oktere nui hạti

do moṭa sikṛite tole tahẽkana ar sikṛi topaḱ lạgit́ ạḍi ãṭe
kurumutu leda, menkhan bae topaḱ daṛeada. Ado nit hõ ona hudisge
menaḱtaea je sikṛi do tis hõ bae topaḱ daṛeaḱa.

Teheń Tuphan Bạbuaḱ bohoḱre noa hudis menaḱtaea, atoren didi dada
tako unạḱ paṛhao kate cạkri bako ńam akada ar iń paṛhao kate
rehõ cạkri do bạń ńama? Onko do sikṛite nit hõ tol menaḱkoa.

Bana Ar Dumur
Mit́din  mit́ṭen  bana  jomaḱ  sendra  sendrate  dumur  chata  ńel
ńamkeda. Dumur chata ṭhen senkate bana do onae so ạikạueda chata
kana se baṅ. Ona jokhen mit́ṭen dumur doe onḍoṅente bana mũ re
ger  kedea.  Hasote  bana  doe  dongot́keda.  Adoe  menkeda,  am  do
ạuṛiaḱte  mũ  rem  ger  kidińa,  ńelme  cet́iń  cekaea!’

Dumur  doe  menkeda,  “Am  do  cedaḱ  aleaḱ  oṛaḱ  hećkatem  oyoṅ
baṛaeda!? Onateń gerket́mea.

Khan bana do ạḍi ãṭe raṅgaoena ar aćaḱ jaṅgate dumur chatae
lebet́ rạput́keda. Dumur doe menkeda, “Noa do cet́em cekaeda! Aleaḱ
oṛaḱem  rạput́keda!  Nit  ńelme,  ińren  boehako  do  am  cet́  ko
cekaet́mea.” Khange joto dumur mit́kate bana ko lagakedea. Bana do
aćaḱ jiwi bańcao lạgit́ daḱreye donkeda.

Mit́ ṭen toyo ar sim reaḱ
katha.
Ol toṅgeaḱ.

Ado muci ṭhene calaoena; adoe metae kana, E muci, ma dhaṛa
daṕkạtińme;  mit́ṭen  sim  iń  ạguama.  Ado  sạriye
daṕkat́taea,  ar  mit́  aṛere  ṭiạle  dohoadea;  ado  onate
calaḱ jokhen do dal calaḱa, ado ṭepgr ṭeper saḍe idiḱa.
Ado khange ạḍiye khusiyena. Khange ado mit́ṭen sime saṕ
idiadea.  Ado  inạ  mit́  ghạṛi  tayom  khange  uni  toyo  do
ṭanḍitejoṅ osorkedea, ado bae leṭeć daṛeaḱ kan khange
muci ṭhen arhõe ńir calaoena; adoe metae kana, iạ muci,
bạń ić daṛeaḱ kan do, dhaṛare bhugạḱ do cedaḱ bam
dohoadińa?  Ado  muciye  menket́a,  Do  kamar  ṭhen  calaḱme,
unige nãhãḱ dhaṛa doe balkatama. Ado sạri kamar ṭhene
calaoena, adoe metae kana, E ho kamar, ma dhaṛa bal bhugạḱ
kạtińme, miṭ́ṭen sim iń ạguama. Ado uni kamare menket́a,
Do  enḍekhan  ạgu  maṛaṅanme,  enḍekhan  iń  balmea;  ar
baṅkhan do ohoń ballema. Okoe baḍae, ạguạń com baṅ
coṅ; toyo do ạḍipe eḱregea. Ạgu maṛaṅlem, enḍekhan iń
balmea; ar baṅkhan do ohoń ballema. Khange sạriye calaoena,
ado inạ mit́ ghạṛi khange oka khon Coṅ sạri mit́ṭen
maraṅ utạr gaya sime ger ạgu got́kedea, adoe metae kana,
Nuḱũi  ńeleme  iń  ạguat́mea  ;  ma  bal  hodeńme.  Am  do
miṭ́ṭen toyoe phạsiarayentem menet́a, je toyo do sanamko
phạsiaragea mente. Iń do bạń eḱrea, se adorn adomko do
bale  eḱrea.  Khange  sạri  sime  hataokedea,  ado  ṭạku
dhipạukate dhaṛaye bal bhugạḱ got́kede khan !goṭa koṛam
senteye ciḍir got́adeteye dạṛ utạrket́a ; ado ghuriạ bae
ruạṛlena. Ado tahen tahente, kathae, tin din badre coṅ ado
uni toyo do miṭ́ṭen atote sim jome calaḱ kan; ado ona
ṭiạlte dal calaḱ kana, ado ṭeper ṭeper saḍe idiḱ kana.
Ado  ạḍi  rạskại  ạikạuket́  khan  do,  sereńe  disạ
got́ket́a.  Adoe  sereń  idiyet́a

Nete do jojom Tuṛuk darako kan,

Nete do Koenḍa rapajko!

Men yoe, dạṛjoṅpe, baṅkhanko sumạr akat́pea!

Khange ona atoren hoṛ do onkako ańjomket́! khan do mit́
mit́teko dạṛket́a. Ado uni toyo do senkate ona atoren sim do
cur mare laga saṕet́koa are jomet́koa. Adoe jom biyen khane
calaoena. Khange onko hoṛ hõ arhõko ruạṛ hećena. Khange
uni toyo do arhõ dosar hiloḱ do ona atotege sim jome calaḱ
kana ; ado ene pạhile sereńlet́ lekageye sereń idiyet́a.
Khange ona atoren hoṛ do arhõko dạṛket́a. Ado miṭ́ṭen
buḍhi do bae dạṛ daṛeat́a; adoe menket́a, iń do ohoń
dạṛlea; iń doko goć atarińge. Ado onka menkate uni buḍhi
do bae dạṛlet́a, miṭ́ṭen sukri bãṛãreye bolo okoyena.
Ado  uni  toyo  do  ona  atore  senkate  onko  sim  do  lagae
lagayet́koa  se,  cure  mare  lagayet́koa;  hapṛaḱkoge  bachao
bachaoteye  laga  yet́koa.  Ado  miṭ́ṭen  sạnḍi  do  lagae
lagakedea se, ekkalte uni buḍhiye oko akan ṭhengeye laga idi
got́kedea. Ado uni sim doe parom got́ena. Ado uni toyo do uni
buḍhiye ńel ńam got́kedea. Ado uni toyo do buḍhiye metae
kana,  Ma  buḍhi,  sim  saṕạńme;  Baṅkhan  do  nãhãḱ
daṭamelaṅ koṭeć ńurtama. Ado uni buḍhi doe menet́a, Ma,
amte baṛe saṕ joṅme; iń do ohoń saṕ daṛelekoa. Khange
ado  bae  rebenlen  khan,  aćtegeye  laga  saṕket́koteye  jom
biyena. Ado uni buḍhi ṭhene calaoena, aćge metae kana, E
buḍhi, sim bam saṕ akawạdińa; nitoḱ dolaṅ ńam akat́mea.
E buḍhi, mase menme — Toyo! Ado uni buḍhi hõe menket́a,
Toyo!  Khange  gurgute  joto  daṭae  koteć  ńurket́taea.  Ado
arhõe metae kana, E buḍhi, mase menme, — Toyo! Ado uni
buḍhi Toyo menae menlet́a, ado daṭae ńurket́taete toyo do
bae pusṭạulet́a ; adoe men got́ket́a, Hoyo! Ado onka bae
pusṭạulet́  khan,  uni  toyo  do  ạdiye  rạskạyena.  Arhõe
metae kana, Mase buḍhi, toyo menme. Aćge menket́a, Hoyo! Ado
uni toyo do landa landatege oka sen coe



calaoen. Ado ạyuṕen khange onko dạṛlet́ hoṛ doko ruạṛ
hećena. Ado unre onko hoṛ uni buḍhiye lạiako kana, Jojom
Tuṛuk  nạ̃hiko  chại  kana,  hoyo  koṛa  kanae!  Sanam  sime
jomet́ko do baṅ? Iń hõ sim sasaṕe metadińa; ado bạń
saṕadete nõkõe ńelpe, joto ḍaṭae koteć ńur akat́tińa.

–  Santal  Folk  Tales  reaḱ́  Vol-1  khon  tumạlakana.   Ol
toṅgeḱa.

Bir Ren Raj
Mit́ dhao bir ren raj Tạruṕ do aćren sipạhiko sãote lạṛhạie
calaoena. Lạṛhại okte montri do uni metadea, “E Raj Kulại ar Gadha
do ạuṛiaḱte lạṛihạem ạgu akat́kinạ. Unkin do oka kạmirenge
baṅ kanakin.”

Menkhan Tạruṕ do sanam janwar kore aema gune ńel akada. Uni doe
hudiset́kan tahẽkana, judi sanamko mit́te lạṛhại lenkhan ar noa
gun beohar lekhan khạṭige jitạu do hoe daṛeaḱa.

Onate montri aḱ katha ańjomte Tạruṕe menkeda, “Kulại do bạiri
koaḱ ḍerate koleme. Bạiri ko tinre cet́ko cekaea ar oka seć khonko
lạṛhạia noa khobor usạrate seṭerabona. Ar Gadha do pepṛẽt́
oroṅ reaḱ dạyik emaeme. Pepṛẽt́ oroṅ kate bạiri koaḱ lạṛhại
reaḱ khobor sipạhikoe baḍae ocokoa.”

Khange montri doe bujhạu ńamkeda okoe janwar hõ bako huḍińa ar
okaj ren do baṅ kanako. Ar sạrige jotokote mit́te lạrhại kate onko
doko jitạuena.

Sikhnạt: Mit́ sãote kạmi lekhan jitạu do hoyoḱgea.

Sạru Saṛaṕ
(Gidrạ Eneć)

Noa do kuṛi gidrạkoaḱ eneć kana. Gidrạ do mit́ dolgeko tahẽna.
Tinạḱge gidrạ ḍherko tahẽna unạḱge eneć do jomkaoḱa.

Gidrạko golteko teṅgo ạcuroḱa. Gol bahreko samaṅa mimit́ 3 hoṛ
apan ạpin mimit́ jaṅga eṭagićaḱ jaṅgare ladey teko bajkaḱa.
Jaṅgako baj ṭhikle khan mit́ dhaoteko roṛa ar baṅkhan baha sereń
reaḱ rạṛteko sereńa.

“Licuri licu curi beṅgaṛ do.

Ḍag leka sakamena beṅgaṛ do

Guṛgu leka joyena beṅgaṛ do.”

Niạ roṛ se sereń kate jaṅga baj tahẽn tulućge etom teko don
ạcura ar nonka bakhẽṛate saṛaṕ saṛaṕ ko thayo ạcura:-

“Sạru sakam beṅgaṛ utu

Bejuri khalaḱ, khalaḱ, khalaḱ, khalaḱ.”

(Nokage eneć do calao idiḱa ạuriko mokońoḱ dhạbić)

